TRAFIKOA ENPARANTZA ZABALIK DAGOE

BIZITZARENTZAKO DISEINATU, ERAIKI ETA BIiIZI

Araiako Herriko Plazaren tamaina aproposa iruditzen zaigu.

Mataderoa, herriko gune publikoen sekuentzia ulertzeko oztopo baino sekuentzia honi nortasuna ematen dion
eraikina iruditzen zaigu. Egia da eraikin honen balio historiko eta estetikoa mugatua dela, baina Herriko plaza he-
goaldetik mugatzen duen elementu bezala aproposa iruditzen zaigu. Gainera, mataderoaren atzen kota ezberdin
batean dagoen eremu publiko berri goxo bat sortzeko aukera dago. Herriaren beharrei erantzutea behar hauei
neurria hartzea da, eta ez behar hauek gain neurtzea. Aretxabaletan, gipuzkoan, herriko plazaren txikitze lanak
burutu dira azken bi urtetan, plazaren gehiegizko tamainak plaza triste eta bakarti bihurtzen bait zuen.

Eremu publikoen malgutasuna buruan, plaza zeharkatzen duen auto bidea mantentzea proposatzen dugu.
Dauden harrizko jarlekuak desmuntatu eta dauden platanondoak bota eta kioskoa eta udaletxearen artean
jartzea proposatzen dugu.

Zuhaitz berriak bertakoak eta hosto galkorrekoak izan beharko dira, udan itzala eman eta neguan eguzki
izpiak pasatzen utziz. Kontu izango da jarritako zuhaitzak, jarriko diren gainontzeko lore eta landara guz-
tiak bezala, ez daitezen toxikoak eta arantzadunak izan.

Udaletxearen aurrean udan itzaletan dagoen gune bat sortuko litzateke, Aratz eta Bene tabernetako mahaiak
bertan jarr eta udaberri udazken bitartean Araia eta inguruak bisitatzera batez ere aste bukaeretan etortzen dire-
nentzat gune goxo bat sortuz.

Kioskoa dagoenetan mantentzen dugu. Joan den mende hasieran auzolanean eraikitako eraikin xume honek
herritar batzuentzat egun daukan eta beste askorentzat etorkizunean izan dezakeen balio sinbolikoa garrantzi-
tsua iruditzen zaigu.

Zuhaitz eta eserleku ilara enparantzatik kenduz, auto trafikoa moztu eta plazaren hegoaldean Araian urtean
zehar burutzen diren aktibitate ugariak egiteko gune garbi bat lortzen da. Posible izango litzateke behar den guz-
tietan eszenatoki bat hemen kokatzea, adibidez.

Fontoian estalkirik ez jartzea proposatzen dugu. Etzaigu beharrezkoa dela iruditzen, eta frontoiak herriko gune
publikoen sekuentzian daukan paperak okerrera egingo lukeela iruditzen zaigu. Frontisari bizakarra emanez
ikusten diren mendien bistak eta arkupeetan ematen den eguzki jokoa desagertuko lirateke.

TRAFIKOA ENPARANTZA IZTEN DENEAN

FRONTOIA ESTALTZEAREN EFEKTUAK

Ez ditugu lehiaketan planteatutako hainbat gai
goalderantzako handitzea kasu.

Kontutan hartu dugu lehiaketa irteterako antolatu beharreko
gunean lanak hasiak zeudela. Lan hauen bitartez, itxuran, le-
hiaketan eskatutako hainbat arazori aurre egin zaie.

Printzipioz, lan hauetako hainbat aproposak iruditzen zaizkigu.

Itxuran, gunea kale multzo bat baino eremu publikoen sekuentzia dela ulertuz eta,
gune honetan herriko eraikin publiko garrantzitsuenetakoak daudela jakinda, osota-
suna buruan edukita burututako lanak dira.

Eremuko kale eta gune publikotako zoladura aldatu da, izaera hiritarragoa emanez,
eta guneri osotasunean hiri koherentzia emanez. San Pedro eliza aurrean eta Herriko
plazan eta inguruan, itxuran, espaloiak desagerrarazi dira, irisgarritasuna ahalbidetuz.
lturbero kalea cinezkoen eta autoen trafiko bateratua posible eginez urbanizatu da.

Zuzena iruditzen zaigu burutzen dabiltzan lanek seinalatzen duten Herriko Plaza eta
inguruko guneen erabilera malgutasuna. Orain, urtaro, egun eta ordu jakinetan San
Pedro eliza ingurua eta herriko plaza ingurua trafikoari ixten zaizkio, eta ocinezkoen
eremu bihurtzen dira. Tabernak dauden guneetan mahaiak bidean jartzen dira. Fron-
toia eskupilotan jokatzeko erabiltzeaz gain, umeek jolasteko edota arkupeak apro-
betxatuz merkatua egiteko erabiltzen da. Plazan aktibitate ezberdinak burutzen dira,
udako humore antzerki topaketa kasu...

Proposamenean itxuran lehiaketa esleitu ondoren egin beharreko lanak buru-
tuak izan direla kontutan ez hartzea hutsegite handia izango litzateke.

Honela, hasiera batean beharrezkoa dena bakarrik egitea proposatzen dugu, ez
egitea ere baliokoa dela aldarrikatuz. Dauden premiazko arazoei lehenengo fase
batean aurre egin eta gainontzekoak bigarren fase batean konponduz. Santsaerreka
kalean argiztapen publikoarekin gertatutakoaren antzeko ezer berriz gertatzea ez da
onargarria

Epe laburrean burutu beharrekoak identifikatu ditugu, eta hauei konponbide eman

diegu. Bestetik, eta ikuspegi luzeagok batekin, Araiako herria benetan jasangarri iza-
teko eta eder mantentzeko estrategia bat planteatu dugu.

Gure ustetan herriaren esku egon behar da herriaren biztanleria biderkatuko dutel hainbat blokeren eraikuntza erabakitzea,
edota herriaren hegoaldean kokatutako muina familibakarreko etxebizitzekin betetzeak-palsaian edukiko lukeen inpaktua onar-
garria den erabakitzea. Eta honen harira, eta lehiaketaz kanpoko gaia den arren, esan, gure uste apalean, eta informazio osoa
ez daukagula onartuz, gaur egun baratz moduan gelditizen den errekaren erribera lur aberatsetan ez litzakeela eraiki beharko.

Ala ere, egin diren lanak burutzeko erabilitako teknika eta materialen inguruan badaukagu zer esan. Erabili den zoladura
itxuran zabaldutako sare erakoa izan arren, hau ezartzeko erabili den hormigoizko azpi basea ez da urari iragazkorra Geruza
honek euri uren filtrazioa eragozten du, herriko estolderiak bizirik dagoen euri urez bete eta araztu beharreko ur zikinen bolu-
mena ikaragarri handituz eta ondorioz, energi eta baliabideen alferrikako kontsumoa eraginez.

